
Fiosrachaidh

Bheir Pàigheadh Ciorraim Cloinne taic ionmhasail do chuideigin ma tha iad a’ toirt cùram do phàiste fo aois 16 
a fhuair breithneachadh-lèigh gu bheil tinneas-bàis orra. Tha an t-sochair ri faighinn ge b’ e dè cho fada air ais a 
chaidh am breithneachadh-lèigh a dhèanamh air an duine-chloinne agus ge b’ e dè an dùil-beatha a th’ aca.

Tha Pàigheadh Ciorraim Cloinne air a dhèanamh suas de 2 phàirt: pàirt a’ chùraim agus pàirt na so-
ghluasadachd.

Tha pàirt na so-ghluasadachd de Phàigheadh Ciorraim Cloinne ri faighinn airson clann a tha 3 bliadhna a dh’aois 
agus nas sine a-mhàin.

Mar a nithear iarrtas 
Chan fheum sinn ach:
•	 foirm iarrtais Pàigheadh Ciorraim Cloinne air a ghiorrachadh nach eil ag iarraidh ach fiosrachadh bunaiteach
•	 dearbhadh gu bheil breithneachadh-lèigh tinneas-bàis air an duine-chloinne bho dhotair no nurs clàraichte a 

tha an sàs anns a’ chùram aca no a bha an sàs sa bhreithneachadh-lèigh aca.

Is e am foirm Measadh Shochairean fo Riaghailtean Sònraichte ann an Alba (BASRiS) a bu chòir dhan dotair 
no nurs a lìonadh agus a chur thugainn gus innse dhaibh gu bheil tinneas-bàis air an duine-chloinne. Bheir sin 
dhuinn cothrom an t-iarrtas a phròiseasadh gu luath. Faodaidh cuideigin iarraidh air an dotair no nurs aca am 
foirm seo a chur thugainn, no is urrainn dhaibh iarraidh oirnn am foirm iarraidh bhon dotair no nurs aca às an 
leth.

Ma tha an dotair no an nurs aca air foirm DS1500 no foirm SR1 a lìonadh an àite seo, gabhaidh Tèarainteachd 
Shòisealta Alba ri seo.

Aon uair ’s gum faigh sinn iarrtas
Ma tha an duine-chloinne ion-roghnach fo na riaghailtean sònraichte:
•	 gheibh iad, gu fèin-obrachail, an ìre as àirde airson cùram
•	 gheibh iad, gu fèin-obrachail, an ìre as àirde airson so-ghluasadachd ma tha an dùine-chloinne 3 bliadhna a 

dh’aois no nas sine
•	 bidh an tabhartas leantainneach gun fheum air ath-bhreithneachadh, ach a-mhàin ma thig atharrachadh air 

an t-suidheachadh.
•	 bidh an tabhartas aca air obrachadh a-mach bhon cheann-latha air an d’fhuair sinn an t-iarrtas agad no 

bhon cheann-latha air an do rinneadh am breithneachadh-lèigh gun robh tinneas-bàis orra, co-dhiù a tha nas 
tràithe. Faodar ceann-latha buileachaidh na sochair a chur air ais gu ceann-latha breithneachadh-lèigh an 
tinneis-bhàis, suas ri 26 seachdainean ron cheann-latha tagraidh.

Dè cho fada ’s a bheir seo?
Bithear a’ dèiligeadh ris an iarrtas gu luath leis an luchd-obrach againn a fhuair trèanadh sònraichte. Cuiridh sinn 
a-mach litir leis a’ cho-dhùnadh againn.

Cobhair ciorraim airson clann air a 
bheil tinneas-bàis



A’ faighinn barail eile air breithneachadh-lèigh
Faodaidh cuideigin barail eile fhaighinn air breithneachadh-lèigh ma tha iad den bheachd gu bheil seo a dhìth. 
Faigh tuilleadh fiosrachaidh air Cairt Còraichean is Dleastanasan nan Euslainteach aig  
gov.scot/patientcharter.

Am faodar iarrtas a dhèanamh airson sochair cho-cheangailte sam bith?
Dh’fhaodte gum bi iad ion-roghnach air sochairean, seirbheisean agus duaisean a bharrachd cuideachd. 
Gheibhear barrachd fiosrachaidh aig  mygov.scot/benefits.

Ma gheibh an duine-chloinne breithneachadh-lèigh gu bheil tinneas-bàis orra aig ceann-latha nas anmoiche
Ma tha an duine-chloinne a’ faighinn Pàigheadh Ciorraim Cloinne mar-thà agus ma gheibh iad an uair sin 
breithneachadh-lèigh gu bheil tinneas-bàis orra, cuir fòn gu Tèarainteachd Shòisealta Alba an-asgaidh air  
0800 182 2222. Is urrainn do na comhairlichean speisealach againn daoine a thoirt tron phròiseas aig an astar 
aca fhèin.’

Ciamar a gheibhear tuilleadh fiosrachaidh agus ciamar a nithear iarrtas?
Gheibhear barrachd fiosrachaidh agus faodar iarrtas a chur a-steach air-loidhne, aig mygov.scot/benefits . 
Faodaidh iad iarrtas a chur a-steach air a’ fòn, no foirm-iarrtais pàipeir iarraidh a chuirear tron phost le bhith a’ 
cur fòn dhuinn an-asgaidh air 0800 182 2222.‎

A bheil feum agad air taic bho neach-tagraidh?
Tha barrachd taic ri faighinn bhon t-seirbheis tagraidh neo-eisimileach Advocacy.scot, air a ruith le Advice Direct 
Scotland. Faodar fios a chur thuca an-asgaidh le bhith a’ cur fòn gu 0808 196 8901, le bhith a’ coimhead air 
Advocacy.scot no le bhith a’ cur post-d gu support@advocacy.scot

Ciamar as urrainnear fios a chur thugainn?

 	 Cuir fòn thugainn an-asgaidh air:  0800 182 2222 

	 Seirbheis Text Relay:  18001 +0300 244 4000 (do dhaoine a tha maol sa chlaisneachd)

	  Luchd-cleachdaidh Cànan Soidhnidh Bhreatainn: contactscotland-bsl.org

	 Còmhradh-lìn:chat.socialsecurity.gov.scot 

Lean Tèarainteachd Shòisealta Alba


